
 
 
 
 

 
 
 
 

 
 
 
 
 
 
 
 
 
 
 

З А П И С Н И К 
од Двесте и тринаесеттата седница на Владата на Република Северна Македонија, 

одржана на 15 септември 2026 година 
 
 
 
 
 
 
 
 
 
 
 
 
 
 
 
 
 
 
 
 

Скопје, септември 2026 година 
 
 
 
 
 
 

З А П И С Н И К 
од Двесте и тринаесеттата седница на Владата на Република Северна Македонија, 

одржана на 15 септември 2026 година 
 
Седницата започна во 14:15 часот. 
 



 
 
 
 

На седницата претседаваше Љупчо Димовски, заменик на претседателот на Владата на 
Република Северна Македонија, задолжен за политички систем. 
 
На седницата присуствуваа замениците на претседателот на Владата, Александар Николоски, 
заменик на претседателот на Владата на Република Северна Македонија и министер за 
транспорт и членовите на Владата, Владо Мисајловски, министер за одбрана, Панче Тошковски, 
министер за внатрешни работи, д-р Јетон Шасивари, министер за правда, Агон Ферати, министер 
за односи меѓу заедниците, м-р Бесар Дурмиши, министер за економија и труд, проф. д-р Весна 
Јаневска, министер за образование и наука, Ѓоко Велковски, министер за социјална политика, 
демографија и млади, м-р Седат Сулејмани, министер за култура и туризам, м-р Стефан 
Андоновски, министер за дигитална трансформација, Горан Минчев, министер за јавна 
администрација, Муамет Хоџа, министер за животна средина и просторно планирање, Ерџан 
Демир, министер без ресор, како и Игор Јанушев, генерален секретар на Владата на Република 
Северна Македонија. 
 
На седницата присуствуваше и д-р Оливера Нечовска, секретар на Секретаријатот за 
законодавство. 
 
Покрај членовите на Владата на седницата присуствуваа и м-р Зоран Димитровски, заменик на 
министерот за надворешни работи и надворешна трговија, проф.д-р Николче Јанкуловски, 
заменик на министерот за финансии, м-р Мирослав Лабудовиќ, заменик на министерот за 
енергетика, рударство и минерални суровини, Албрим Хоџа, заменик на министерот за 
земјоделство, шумарство и водостопанство, м-р Јовица Андовски, заменик на министерот за 
здравство, м-р Ерџан Селими, заменик на министерот за локална самоупрва и м-р Сафије Садики 
Шаини, заменик на министерот за спорт. 
 
На седницата присуствуваше и Димитар Димовски, претставник  од Канцеларијата на 
претседателот на Владата на Република Северна Македонија. 
 
Од седницата отсуствуваа проф.д-р Христијан Мицкоски, претседател на Владата на Република 
Северна Македонија, д-р Беким Сали, прв заменик на претседателот на Владата на Република 
Северна Македонија и министер за европски прашања и членовите на Владата,  д-р Тимчо 
Муцунски, министер за надворешни работи и надворешна трговија, м-р Гордана Димитриеска 
Кочоска, министер за финансии, м-р Сања Божиновска, министер за енергетика, рударство и 
минерални суровини, д-р Борче Серафимовски, министер за земјоделство, шумарство и 
водостопанство, м-р Сашо Клековски, министер за здравство, Иван Стоилковиќ, министер за 
локална самоуправа, Борко Ристовски, министер за спорт и Зулфиќар Зејнула, министер без 
ресор. 
 

* 
* * 

Врз основа на Предлогот на дневниот ред и предлозите што беа поднесени на седницата, 
Владата го утврди следниов 
 

 
ДНЕВЕН РЕД 

 
1. Информација за степен на реализација на проектите од Програмата за работа на Владата 
(2024-2028) за јули и август 2026 година 
 



 
 
 
 

2. Табеларен преглед за мислења, недоставени материјали, дополнети точки и одржани 
седници на работните тела и Владата за периодот од 15 јуни 2026 година до 15 септември 2026 
година 
 
3. Кадровски прашања 
 
4. Прашања и предлози 
 

* 
* * 

По одделните точки од Дневниот ред, Владата ги донесе следниве заклучоци: 
 

Точка 1 
 
Владата ја разгледа Информацијата за степен на реализација на проектите од Програмата за 
работа на Владата (2024-2028) за јули и август 2026 година и ја усвои со следните заклучоци: 
 
1. Се задолжува Министерството за европски прашања, најдоцна до 21 септември 2026 година, 
до Канцеларијата на претседателот на Владата на Република Северна Македонија да достави 
табеларен преглед за секој нереализиран заклучок од тематските седници на Владата, кој ќе 
содржи информации за причините за нереализација, надлежната организациска единица и 
одговорното лице за постапување, конкретниот следен чекор, како и предлог-рок за целосна 
реализација на заклучокот. 
 
2. Се задолжува Министерството за европски прашања, најдоцна до 21 септември 2026 година, 
да го утврди моделот за понатамошна реализација на проектот „ЕУ Ресурсен центар“, односно 
да утврди дали проектот ќе продолжи да се реализира со поддршка од ГИЗ, со друг донатор, со 
средства од Буџетот на Република Северна Македонија или во изменет обем и модел. 
Министерството да подготви и достави до Владата концепт за понатамошна реализација на 
проектот, кој ќе содржи финансиска конструкција, институционален носител, потребни човечки 
ресурси, конкретни активности и реална временска рамка за реализација.  
 
3. Се задолжува Министерството за европски прашања во соработка со Министерството за 
финансии, најдоцна до 21 септември 2026 година, да подготват и предложат алтернативен 
модел за реализација на активностите поврзани со изработката на прирачникот, ангажирањето 
експерти и спроведувањето обуки во рамките на системот за следење на Реформската агенда, 
вклучително и можностите за обезбедување поддршка од друг донатор, проектна поддршка или 
реализација со сопствени институционални капацитети и за предложениот модел и временската 
динамика да ја информираат Владата. 
 
4. Се задолжува Министерството за европски прашања, најдоцна до 21 септември 2026 година, 
до Канцеларијата на претседателот на Владата на Република Северна Македонија, да достави 
писмена информација за реализацијата на активностите за зајакнување на преведувачките и 
толкувачките капацитети, во која ќе наведе кога се очекува да заврши постапката за избор и 
ангажирање на двајцата консултанти преку УНОПС, рокот за подготовка на компаративната 
анализа, како и рокот до кој ќе биде подготвен и предложен националниот модел за стручна и 
правна ревизија и контрола на квалитетот на преводите. 
 
5. Се задолжува Министерството за надворешни работи и надворешна трговија, најдоцна до 21 
септември 2026 година до Канцеларијата на претседателот на Владата да достави ажуриран 
табеларен преглед за секој нереализиран заклучок од тематските седници на Владата, со 
наведување на фактичкиот степен на реализација, преземените активности, причините за 



 
 
 
 

евентуалниот застој, надлежната организациска единица и одговорното лице, конкретниот 
следен чекор и реален рок за целосна реализација. 
 
6. Се задолжува Министерството за надворешни работи и надворешна трговија најдоцна до 21 
септември 2026 година до Канцеларијата на претседателот на Владата да достави писмена 
информација за степенот на подготовка на Националната стратегија за надворешна политика, 
спроведените и преостанатите институционални консултации, отворените прашања, како и 
конкретна временска динамика за финализирање на текстот и негово доставување до Владата. 
 
7. Се задолжува Министерството за надворешни работи и надворешна трговија, во координација 
со Министерството за внатрешни работи, Министерството за дигитална трансформација и 
другите надлежни институции најдоцна, до 21 септември 2026 година, да подготви преглед на 
проектите од областа на дигитализацијата на дипломатските и конзуларните процеси, со јасно 
разграничување на институционалните надлежности, услугите кои можат да бидат 
дигитализирани, потребните технички и финансиски предуслови, изворите на финансирање и 
реална временска динамика за нивна реализација и за истото да ја информира Владата. 
 
8. Се препорачува на Јавното радиодифузно претпријатие „Македонска радиотелевизија- 
Скопје“, најдоцна до 21 ноември 2026 година да подготви и достави до Канцеларијата на 
претседателот на Владата конкретен оперативен план за реализација на проектот „МРТВ – 
прозорец кон Македонија“, кој ќе содржи дефиниран модел и опфат на проектот, акциски план 
и техничка спецификација, утврдена организациска и финансиска рамка, определена надлежна 
организациска единица и одговорно лице, потребни финансиски средства и начин на нивно 
обезбедување, како и јасна временска динамика со рокови за реализација на поединечните 
активности и краен рок за отпочнување на оперативната реализација на проектот. 
 
9. Се задолжува Министерството за земјоделство, шумарство и водостопанство во рок од пет 
дена до секретарот за јавни политики, координација и следење на програмата на Владата и на 
други стратешки планови, проекти и инвестиции поврзани со приоритетите на претседателот на 
Владата во Канцеларијата на претседателот на Владата да достави писмено образложение за 
доцнењето и недоставувањето на Законот за советодавен систем за земјоделството и руралниот 
развој, како и да достави нов рок за доставување на законското решение во владина процедура.   
 
10. Се задолжува Министерството за земјоделство, шумарство и водостопанство во рок од пет 
дена до секретарот за јавни политики, координација и следење на програмата на Владата и на 
други стратешки планови, проекти и инвестиции поврзани со приоритетите на претседателот на 
Владата во Канцеларијата на претседателот на Владата да достави писмено образложение за 
доцнењето и недоставувањето на Предлог законот за безбедност на храна на животни, како и 
да достави нов рок за доставување на законското решение во владина процедура. 
 
11. Се задолжува Агенцијата за храна и ветеринарство, во рок од пет дена до секретарот за јавни 
политики, координација и следење на Програмата на Владата и на други стратешки планови, 
проекти и инвестиции поврзани со приоритетите на претседателот на Владата во Канцеларијата 
на претседателот на Владата да достави писмено образложение за доцнењето и 
недоставувањето на Предлог на закон за вршење на официјални контроли, како и да достави 
нов рок за доставување на законското решение во владина процедура. 
 
12. Се задолжува Министерството за земјоделство, шумарство и водостопанство во соработка со 
Агенцијата за храна и ветеринарство, во рок од седум дена да донесат измена на Правилникот 
за квалитет на млекото во која ќе се одреди максималните дозволени количини на млеко во 
прав, реконструирано млеко и палмино масло кои се користат за производство на преработки и 
млечни производи да изнесува 1-2 %. 



 
 
 
 

 
13. Се задолжува Агенцијата за храна и ветеринарство, во рок од седум дена да донесе одлука 
за надзор и контрола на болеста инфективна анемија кај копитари за периодот 2026 - 2028 
година. 
 
14. Се задолжува Министерството за земјоделство, шумарство и водостопанство во рок од пет 
дена до секретарот за јавни политики, координација и следење на Програмата на Владата и на 
други стратешки планови, проекти и инвестиции поврзани со приоритетите на претседателот на 
Владата во Канцеларијата на претседателот на Владата да достави информација со статус на 
постапката за измени на подзаконските акти во насока на поголема искористеност на 
финансиската поддршка предвидена за реализација на мерката 115 Поддршка за активен 
женски член во земјоделското домаќинство. 
 
15. Се задолжува Агенцијата за финансиска поддршка на земјоделството и руралниот развој да 
објави јавен повик за мерката 115 Поддршка за активен женски член во земјоделското 
домаќинство. 
 
16. Се задолжува Агенцијата за храна и ветеринарство во рок од еден месец во владина 
процедура да достави информација со акциски план и проекција на потребни финансиски 
средства за намалување на популацијата на бездомни кучиња за период од три до пет година. 
 
17. Се задолжува Министерството за социјална политика, демографија и млади да формира 
работна група која во рок од два месеци во владина процедура ќе достави законски измени во 
насока на утврдување и остварување на правото на надоместок на плата за време на отсуство од 
работа поради бременост, раѓање и мајчинство за регистрираните индивидуални земјоделки 
како и правото на надоместок на плата за време на привремена спреченост за работа поради 
болест и повреда. Во работната група да има претставници од Министерството за економија и 
труд, Министерството за земјоделство, шумарство и водостопанство, Министерството за 
здравство, Канцеларијата на претседателот на Владата, Управата за јавни приходи, Фондот за 
здравствено осигурување на Република Северна Македонија, Фондот за пензиско и инвалидско 
осигурување на Македонија и Националната федерација на фармери. 
 
18. Се задолжува Министерството за животна средина и просторно планирање, најдоцна до 21 
септември 2026 година до Канцеларијата на претседателот на Владата да достави ажуриран 
табеларен преглед за степенот на реализација на секој проект одделно и секој нереализиран 
заклучок од тематските седници на Владата, со наведување на фактичкиот степен на 
реализација, преземените активности, причините за евентуалниот застој, конкретниот следен 
чекор и реален рок за целосна реализација. 
 
19. Се задолжува Министерството за здравство, најдоцна до 25 септември 2026 година да го 
достави текстот на Предлогот на закон за изменување и дополнување на Законот за здравствена 
заштита, до Владата. 
 
20. Се задолжува Министерството за здравство, најдоцна до 10 октомври 2026 година да го 
донесе Правилникот за начинот на пропишување и издавање на електронски рецепт и 
Правилникот за образецот на електронски рецепт. 
 
21. Се задолжува Министерството за здравство, најдоцна до 10 октомври 2026 година да достави 
текст на Предлог на закон за изменување и дополнување на Законот за здравствено осигурување 
до Владата, во однос на проектот за децата од раѓање до 18 години да бидат засебни носители 
на здравствено осигурување.  
 



 
 
 
 

22. Се задолжува Бирото за развој на образованието, најдоцна до 10 ноември 2026 година, да ја 
донесе Концепцијата за талентирани ученици. 
 
23. Се задолжува Министерството за правда, во рок од осум дена, до Канцеларијата на 
претседателот на Владата да достави извештај за работните групи формирани при 
Министерството за правда, кои работат на подготовка на тековни законски решенија, со преглед 
на законите на кои работат и информација за статусот на нивната подготовка, односно фазата во 
која се наоѓа изработката на секој закон. 
 

Точка 2 
 
Владата го разгледа Табеларниот преглед за мислења, недоставени материјали, дополнети 
точки и одржани седници на работните тела и Владата за периодот од 15 јуни 2026 година до 15 
септември 2026 година, како материјал за информирање. 
 
Истовремено, Владата заклучи во рок од пет дена сите институции наведени во Табеларниот 
преглед (во делот недоставени материјали) да достават до Генералниот секретаријат на Владата 
на Република Северна Македонија, известување за статусот на материјалите кои треба да ги 
достават по заклучоци од седници на Владата. 
 

 
Точка 3 

 
По однос на оваа точка немаше предлози. 
 

Точка 4 
 
По оваа точка немаше прашања, ниту предлози. 
 
 

* 
* * 

 
На седницата се водени стенографски белешки. 
 
Седницата заврши во 14:45 часот. 


